
E u z k e l d u n neskat i l la i . 
Neskatillak guraso-etxian 

Eguneko lanaren ostian atta datorranian bekokija illun dakarr-

ala, neskatil onak berialaxe, bere apa ta itz gozuakaz poza era-

karten dautso sendijaren nagusijari; berak eta bere amak adi-

adi entzuten dabez attak bere lanian euki dauzan atsekabiak, eta 

bijak errukittuta, itz onakaz adoretuten dabe barriro. 

Arna gexorik ba-dago, alabeak ordeztuten dau etxeko zere-

gin gustijetan; eta onek beteta, amaren ondora dua josten ala 

atsegin yakon idaztiren bat irakurten. 

Neguko gau luzietan, izketia otzituten danian, berak bero-

tuten dau ipuñen bat edestutiaz ala bere ittaunakaz batari ta 

bestiari itz-eragiñaz; ala bere amak mattiago dauzan abesti go-

zuak eta atta ta nebiai atsegin yakezan abesti aberkoyak abes-

tutiaz, 

Bixitzaren ordu larrijetan bera da bakia eratorten dauna, 

Ganera, neskatillak eurez diralako bijotz-berak, beti dago gertu 

iñoren aldez egitteko. 

Au dala-ta, bein jazorikua edestuko dautzubet emen: 

Juan dan udean baserrijan nenguan aizkide-etxe baten. Baso-

zaindarija etxagunagana etorri zan eta esan eutson basuan eiztari 

bat ikusi ebala baimen-barik exan edo kazan ebillana, ta era-

gotzi eutsolako iraindu egin eutsola. Etxaguna asarratu zan eta 

eiztarija epaikarijagana eruateko aginddu eban. Gustijok ixildu 

ziran; baña gabian, apal-orduban, Laure, etxeko alaba nagusi-

jak, eiztarijaren seme-alaba ta emaztiatzaz jardun eban; atzal-

du ebazan emaztiaren ekandun edo birtutiak; garbija, lan-zalia 

ta kistar zinddua zala, ta, ganera, seme-alabiak ondo menduten 

ebazala. Laure'ren attak entzun ezpa-leu lez egin eban, baña 

ordu batzuk igarota, baso-zaindarijari dei-egin eta eztarija ez 

epaikatuteko aginddu eutson; bakarrik barriro ez egitteko esan eta 

azke izteko. 

Beste bein baten, iñoren aberiak etxagunaren esparruban 

sartu ziran bedarra jaten; eta beste baten gixon bat bere basuan 

egurra ebagiten baimen-barik artu eben. Baña beti Laure'k 

eurok aldeztuteko zijua aurkitzen eban, eta attaren asarria bigun-

duten eban. 

Augattik, ezautzen eben gustijok gixagaxuen gotsona ereis-

ten eutsuen,—ETXAKIN. 


